
                   Raporti i punës së zyrës së transparencës për vitin 2010 
 
 
Në përputhje me Rregulloren e Transparencës e miratuar nga Kuvendi i Komunës si dhe planin e 
aprovuar të veprimit për vitin 2010 , zyra e transparencës gjatë vitit 2010 aktivitetin e vet e ka 
zhvilluar në kryerjen obligimeve në fushën e informimit sa më të mirë si të qytetarëve të 
komunës ashtu edhe opinionin sa më të gjerë për të gjitha aktivitetet që kishin të bëjnë me 
zhvillimet në komunën  tonë.  
Në vazhdën e aktiviteteve qe kanë dalë nga këto obligime zyra e për transparencës ka bërë 
informimet dhe njoftimet  me kohë  që dalin si obligime ligjore nga Rregullorja për transparencë 
, duke organizuar katër debate publike tematike,në të cilën janë debatuar rregullore të dala nga 
Kuvendi i Komunës për diskutime publike ,ka realizuar tre takime të Kryetarit të Komunës me 
qytetarët , dy dëgjime publike për planifikimet buxhetore si dhe dy debate publike në 
bashkëpunim me zyrën  UN-HABITAT-it  për afirmim e ,,Planit zhvillimor komunal”.Duhet të 
theksohet se në të gjitha këto tubime pjesëmarrja e qytetarëve ka qenë e kënaqshme duke iu 
mundësuar qytetarëve të jenë të informuar me kohë për të gjitha zhvillimet në komunë në 
mënyrë që edhe ata të jenë pjesë e këtyre zhvillimeve. 
 Në raportin e progresit të zyrës së OSBE-së për vitin 2009 për komunat Hani i Elezit ,Junik dhe 
Mamushë  komuna e Hanit të Elezit është vlerësuar si me e suksesshme në fushën e 
transparencës ,dhe me 05.05.2010  ka qenë nikoqire e punëtorisë ,,Zbatimi i praktikave më të 
mira ne fushën e transparencës në Komuna”, për komunat Junik dhe Mamushë dhe si vlerësim  i 
mirë i  këtyre praktikave ,me ftesë të OSBE-së dhe MAPL-së, me 03.06.2010  zyra për 
transparencë   këto praktika i ka  prezantuar edhe para zyrave për informim të rajonit të 
Prishtinës. 
Në mënyrë që para qytetarëve të komunës dhe opinionit më të gjerë të paraqet zhvillimet,sfidat 
dhe të arriturat në komunën tonë ,zyra për transparencë ka marrë një sërë aktivitetesh duke 
përdorur të gjitha format e komunikimit,faqen zyrtare të Komunës,njoftimet publike,shpalljet 
publike, shtypin ditore dhe atë elektronikë ndërsa   në bashkëpunim me UN-HABITAT-in edhe 
dy fletushka informative . 
    Faqja zyrtare e Komunës  http://kk.rks-gov.net/hanielezit/    tashmë paraqet një hyrje te re në 
fushën e informimit dhe  komunikimit masiv dhe kjo më së miri dëshmohet me numrin e vizitave 



.Që nga promovimi zyrtarë në fund të muajit Maj e deri në fund te vitit 2010 ka pasur afro 4500 
vizitorë,me një shtrirje të mirë ndërkombëtare dhe kompatibile me të gjitha llojet e shfletuesve 
modern të internetit.  
Sigurisht se e veçanta e kësaj Faqe, është  se kjo nuk është vetëm një gazetë elektronike por 
paraqet edhe një mekanizëm shumë funksional në dorën e të gjithë qytetarëve për të komunikuar 
me institucionin e komunës, por edhe së shpejti për të kryer edhe shumë shërbime të dobishme 
edhe për qytetarët.  Jemi shumë optimistë se Komuna e jonë është tashmë gati  në aspektin 
teknologjik  të përcjell aplikacionet më moderne në fushën e  shërbimeve on-line për qytetarët. 
Përkundë konkurrencës së madhe në tregun informativ zyra e transparencës ia ka arritur që 
zhvillimet në Komunë tonë ti paraqes  me mbi 70 shkrime dhe publikime  informative në  gati të 
gjitha gazetat ditore ,intervista individuale të Kryetarit të Komunës si në shtypin ditorë ashtu 
edhe në atë elektronike,duke përfshirë të gjitha Televizionet dhe Radiot Nacionale, si dhe kemi 
arritur që të realizojmë edhe tri konferenca  tematike për shtyp; 
- Të  arriturat dhe planifikimet e komunës për vitin 2010 -     Qershorë 
- Problemet me ndotjen e ambientit në Hanë të Elezit            -Nëntorë 
-Të arriturat për vitin 2010 si dhe sfidat dhe planifikimet për vitin 2011-Dhjetorë 
    Sigurisht se  Reagimi i Kryetarit të Komunës z.Rufki Suma  për privatizimin e ,,Sharrcemit” 
pati jehonë të veçantë  duke u transmetuar dhe komentuar ne të gjitha mjetet e informimit si atë 
të gazetave ditore po ashtu edhe në të gjitha mediat elektronike. 
    Me qëllim të një prezantimi sa më të plotë të Komunës së Hanit të Elezit zyra e transparencës 
së bashku me një grup punues të propozuar nga Kryetari i Komunës ka përgatitur dhe ka 
dorëzuar për shtyp edhe një publikim prej afro 100 faqe për Komunën e Hanit të Elezi që do te 
botohet  në 1000 kopje  
    Gjatë gjithë vitit paralelisht me angazhimet në fushën e informimit pjesë e veprimit ka qenë 
edhe vendosja e linjave të komunikimit sa më të mirë  me mjetet e informimit,në mënyrë që të 
bëjmë planifikimet e nevojshme  të veprimeve të përbashkëta në vitin 2011 
    Marsi i vitit 2010 paraqet një sfidë të veçantë për këtë zyre pasi që MAP-së bëri promovimin e 
projektit të E-qeverisjes-Projekti CSC&CMS, sipas Udhëzimit Administrativ Nr.07/2008 MSHP 
–Për forcimin e transparencës dhe standardizimit të faqeve të internetit në institucionet e 
Republikës së Kosovës,projekt ky i përkrahur edhe nga banka botërore. 
  Angazhimi i zyrës së transparencës për të përmbushur këto kërkesa dhe standarde rezultoi i 
suksesshëm dhe në konkurrencë prej 32 komunave , Komuna e jonë ishte njëra nga 10 përfitueset 
e grandit përkrahës të Bankës Botërore në pajisje teknologjike në vlerë prej ofro 7.000 €. 
Me qëllim të zbatimit të plotë të këtij projekti është paraqitur nevoja e rrjetit të intranetit ,si dhe 
përkrahje teknike dhe funksionale e këtij sistemi. Në mungesë të mjeteve tona buxhetore dhe me 
kërkesë të Kryetarit të Komunës ,MAP është dakorduar që të financoj   projektin ,,Shtrimi i 
rrjetit të intranetit në Komunën e Hanit të Elezit” në vlerë prej 18.100€ ,projekt ky që  është 
realizuar në tërësi   dhe për nga performansat dhe pajisjet e instaluara është sistemi më  modern 
dhe më i avancuar  në Komunat e Kosovës . 
   Me Instalimin dhe funksionalizimit të Skenerit digjital në zyrën e pritjes,sinkronizimin dhe 
licencimin e serveri të komunës  tonë me serverin e MAP-së, dhe  konformë  me aplikacionet 
tjera funksionale si qasja interaktive e Kryetarit të Komunës, Kryesuesit të Kuvendit  si dhe të 
gjithë Drejtorive, në kërkesat e qytetarëve, komuna e jonë është në rrugë shumë të mirë që me 
fillim të vitit 2011 të jetë një ndër komunat e para që do të mundë ti plotësoj standardet e 
kërkuara për E-qeverisje. 



    I tërë ky proces është përcjellur edhe me trajnime dhe asistencë adekuate të zyrtarëve që do 
manipulojnë me këtë sistem si nga zyrtari për transparencë ashtu edhe nga kompania                                   
,, Data-prognet’’që  është edhe përgjegjëse për mbikëqyrjen e implementimin të këtyre 
standardeve. 
     Vazhdës se plotësimit të nevojave të komunës  me pajisje teknologjike duhet ti  shtojmë edhe 
pajisjet  nga Grandi i USAID-it në vlerë prej 23.000 euro si dhe 20 Kompjuter nga MAPL-ja ne 
vlerë prej 10.650 euro , që në total për vitin 2010 në furnizim,implementim dhe mirëmbajtje të 
teknologjisë informative  në Komunën tonë janë investuar  afro 60.000 euro ,kurse prej buxhetit 
të komunës nuk është harxhuar as edhe një cent. 
     I tërë sistemi i intranetit  bazohet në funksionimin e përhershëm , stabil dhe kompatilbil me 
Web-Faqen zyrtare të Komunës ,  në përputhje me përgjegjësit ligjore që dalin nga udhëzimet 
administrative 
1. Udhëzimit Administrativ Nr.07/2008 MSHP –Për forcimin e transparencës dhe standardizimit 
të faqeve të internetit në institucionet e Republikës së Kosovës 
2. Udhëzimit Administrativ Nr.01/2010 MAP-Mbi qasjen në bazën e të dhënave 
3. Udhëzimit Administrativ Nr.02/2010 MAP-Për menaxhimin e sigurisë informative 
   Sigurisht se pjesë e aktiviteteve shumë të rëndësishme gjatë vitit 2010 kanë qenë edhe 
trajnimet profesionale  të organizuara si nga institucionet vendore ashtu edhe nga organizatat 
ndërkombëtare  , prej te cilave po përmendim  ; 
1.ECDL- Cerrtifikatë-Njohuri bazike në Teknologji Informative-                                        
Prishtinë 
2.ECDL- LICENCË-Pasaportë Evropiane për Teknologji Informative-                                  
Prishtinë 
3.WNG-INTERNATIONAL-Certifikatë- Ndërtimi dhe funksionimi i Pushtetit Lokal         
Sofje-Bullgari 
4.SOROS- (IMP)- Certifikatë-Ngritja e Kapaciteteve t ë Komunikimit                                Hani 
i Elezit   
5.MAPL- Zhvillimi i transparencës në Komuna nëpërmjet zyrave për  Informim-          
Durrës 
    Duke qenë edhe zyre ndërlidhëse ndërmjet komunës  dhe agjensioneve përkrahëse , zyra e 
transparencës ka dhënë edhe një kontribut modest në  shkëmbim të informatave të nevojshme 
për; Agjensionin për zhvillim rajonal(AZHR),SWISS LOGOS-INTERCORPORATION , 
projektin EULOG ,USAID-in,Komisionin Evropian. 
     Vitin 2010 mundë ta konsiderojmë si vit të një përvoje shumë të rëndësishme dhe të dobishme 
që do të na ndihmoj që punën e zyrës së transparencës ta planifikojmë edhe më mirë dhe më 
funksionale për vitin 2011  për të cilën do të informoheni me kohë. 
 
 
 


